
Diagnose.me კონფიცენციალურობის პოლიტიკა 

წინამდებარე დოკუმენტი წარმოადგენს Diagnose.me B.V.-ის (“კომპანია”, “ოპერატორი” ან 

“ჩვენ”/“ჩვენი”) (კომპანიის მისამართი - 4156AM რამფთი, ნიდერლანდები) კონფიდენციალურობის 

პოლიტიკას. კონფიდენციალურობის პოლიტიკა განსაზღვრავს როგორ ვაგროვებთ და ვიყენებთ 

ჩვენს სერვისებთან (“სერვისები”) დაკავშირებულ, მომხმარებლის (“მომხმარებელი”, “მონაცემთა 

სუბიექტი” ან “თქვენ”/”თქვენი”) პერსონალურ მონაცემებს. ჩვენი სერვისები მოიცავს ყველა ვებ-

გვერდს diagnose.me-ის ჩათვლით და ყველა აპლიკაციას, Dera-ს ჩათვლით.  

კომპანია უფლებამოსილია ნებისმიერ დროს შეცვალოს ან შეავსოს კონფიდენციალურობის 

პოლიტიკა. გთხოვთ, რეგულარულად შეამოწმოთ კონფიდენციალურობის პოლიტიკის დოკუმენტი 

შესაძლო ცვლილებების გამო. წინამდებარე დოკუმენტის ბოლო განახლების თარიღია 1.10.2021. 

ჩვენი სერვისების გამოყენებით თქვენ გვაძლევთ პერსონალურ ინფორმაციას და შეთანხმებით, 

ზოგიერთ შემთხვევაში კი თანხმობის გაცემით, ადასტურებთ თქვენს თანხმობას დამუშავდეს 

პერსონალური მონაცემები წინამდებარე კონფიდენციალურობის პოლიტიკაში განსაზღვრული 

წესით. კონკრეტული სერვისისთვის პერსონალური მონაცემების დამუშავებასთან დაკავშირებული 

დამატებითი ინფორმაცია (ზუსტი მასშტაბი, მიზანი, ასევე პერსონალური მონაცემების შენახვის 

ვადა) მოწოდებული იქნება თქვენი თხოვნის საფუძველზე, როდესაც შეავსებთ კონკრეტული 

სერვისის გაწევის მოთხოვნას.  

1. რომელ პერსონალურ მონაცემებს ვფლობთ? 

1.1. რეგისტრაცია. ჩვენი სერვისების გამოყენებისთვის რეგისტრაციისას თქვენ გვაწვდით 

საბაზისო ინფორმაციას, როგორიცაა თქვენი ელექტრონული ფოსტა, დაბადების თარიღი. იმ 

შემთხვევაში, თუ თქვენ ჩვენი სერვისები გადმოგეცათ ჩვენი პარტნიორების მეშვეობით, ჩვენ 

შესაძლოა მოვითხოვოთ იდენტიფიკატორი, რომელიც მოგანიჭათ ჩვენმა პარტნიორმა. 

1.2. მეორე სამედიცინო მოსაზრება. როდესაც თქვენ იყენებთ ჩვენს სერვისს და უკვეთავთ 

მეორე სამედიცინო მომსაზრებას, თქვენ გვაწვდით სამედიცინო მონაცემებს როგორიცაა 

გენდერი, ასაკი, ანამნეზი, სამედიცინო ვიზუალური მონაცემები (მათ შორის რენტგენი, 

კომპიუტერული ტომოგრაფია, მაგნიტურ-რეზონანსული ტომოგრაფია (MRI), პოზიტრონ-

ემისიური ტომოგრაფია (PET), ულტრაბგერითი გამოკვლევა, მამოგრაფია) და სამედიცინო 

ანგარიშები.  

1.3. სპეციალისტთან გასაუბრებისას, იქნება ეს ტელეფონით, ვიდეო ან აუდიო ზარით, 

მესიჯით ან ელექტრონული ფოსტის მეშვეობით, ჩვენ შესაძლოა შევინახოთ ამ კომუნიკაციის 

ჩანაწერი.  

1.4. პერსონალიზირებული ელექტრონული ინფორმაციის სერვისის გამოყენებისას, თქვენ 

გვაწვდით ინფორმაციას ცხოვრების სტილის, ნუტრიციის, ფიტნესის, ავადმყოფობის და 

სხვადასხვა სიმპტომების შესახებ.  

1.5. აპლიკაციები. ჩვენი აპლიკაციების გამოყენებისას, თქვენ მიერ გაცხადებული თანხმობის 

შესაბამისად შესაძლოა მივიღოთ ინფორმაცია თქვენი მოწყობილობიდან მესამე პირების 

სერვისის გამოყენებით, მაგალითად, Apple HealthKit და Google Fit. ამგვარად მოპოვებული 

ინფორმაცია შეიძლება მოიცავდეს შემდეგ მონაცემებს - გულისცემის სიხშირე, გადადგმული 

ნაბიჯების რაოდენობა, გავლილი მანძილი, ფიზიკური აქტივობის ინტენსიურობა, ძილის 

მახასიათებლები. თქვენ ცალსახად უნდა მოგვცეთ ამგვარი მონაცემების წაკითხვის და ჩაწერის 



თანხმობა Apple HealthKit-სა და Google Fit-ში. თქვენ შეგიძლიათ ნებართვა ცალ-ცალკე გასცეთ 

ან უარყოთ თითოეული ტიპის მონაცემისთვის. ასევე, შეგიძლიათ ნებისმიერ დროს გააუქმოთ 

ამგვარი ნებართვა. 

1.6. გადახდები. როდესაც ჩვენი სერვისების გამოყენებისას ახორციელებთ რაიმე გადახდას, 

თქვენი გადახდის ინფორმაცია პირდაპირ დამუშავდება მესამე მხარის, გადახდების 

ოპერატორების მიერ. ჩვენ არ გვაქვს წვდომა თქვენი ბარათის მონაცემებზე. 

1.7. ჩვენი ვებ-გვერდების და აპლიკაციების გამოყენებისას, ჩვენ შესაძლოა ავტომატურად 

შევაგროვოთ ტექნიკური და  მათი გამოყენების შესახებ ინფორმაცია.  

1.7.1. ტექნიკური ინფორმაცია ნიშნავს თქვენს მოწყობილობასთან დაკავშირებულ 

ინფორმაციას, როგორიცაა - მოწყობილობის მოდელი, ოპერაციული სისტემა, ვერსია, 

საძიებო სისტემა, დროის ზონა და აიპი მისმართი. 

1.7.2. გამოყენების შესახებ ინფორმაცია ნიშნავს თქვენ მიერ ჩვენი სერვისის 

გამოყენებასთან დაკავშირებულ ინფორმაციას, როგორიცაა ვიზიტის დრო, კონკრეტული 

გვერდი რომელსაც ეწვიეთ, ვიზიტის ხანგრძლივობა, თქვენი ურთიერთობა სერვისებთან 

(მაგალითად, დაკლიკება, მაუსის გადატანა, სქროლვა). 

1.7.3. ჩვენ შესაძლოა გვყავდეს პარტნიორები, რომლებიც გვთავაზობენ ანალიტიკურ 

ინსტრუმენტებს. ჩვენ შეიძლება ვიყენებდეთ ქუქი-ფაილებს ან მსგავს ინსტრუმენტებს  

ინფორმაციის შესაგროვებლად. გთხოვთ, გაეცანით ქუქი-ფაილების პოლიტიკას, 

რომელიც მოსდევს წინამდებარე კონფიდენციალურობის პოლიტიკას.  

2. ვინ არის თქვენი ინფორმაციის დამმუშავებელი? 

2.1. თქვენს პერსონალურ მონაცემებს ამუშავებს კომპანია. კომპანიას მიწოდებული აქვს 

პერსონალური მონაცემების დამუშავების შესახებ ინფორმაცია ნიდერლანდების პერსონალურ 

მონაცემთა დამუშავების სააგენტოსთვის (DDPA) ჰააგაში. შეტყობინება განსაზღვრავს, თუ რომელ 

მონაცემებს ამუშავებს კომპანია, რა არის ამ დამუშავების მიზანი და რომელ ფიზიკურ ან 

იურიდიულ პირებს გადასცემს ამ ინფორმაციას.  

3. რა მიზნით მუშავდება თქვენი პერსონალური მონაცემები? 

ჩვენ თქვენს პერსონალურ მონაცემებს ვამუშავებთ მხოლოდ მომსახურების გაწევის მიზნით. 

კონკრეტული სერვისის გაწევამდე, ჩვენ გატყობინებთ მომსახურების დამუშავების მასშტაბს და 

დამუშავების პირობებს.   

3.1. ელექტრონული ფოსტა 

3.1.1. სერვისებზე წვდომის გასახსნელად, ასევე ჩვენსა და თქვენს შორის სერვისებთან 

დაკავშირებული კომუნიკაციისთვის. 

3.1.2. სერვისებთან დაკავშირებული სიახლეების გასაზიარებლად; 

3.1.3. იშვიათად - შეთავაზებების გამოსაგზავნად. 

3.2. დაბადების თარიღი, პარტნიორის იდენტიფიკატორი. 

3.2.1. ჩვენი სერვისებით სარგებლობის უფლებამოსილების დასადასტურებლად. 

3.3. სამედიცინო მონაცემები, როგორიცაა - გენდერი, ასაკი, ანამნეზი, სამედიცინო 
ვიზუალური მონაცემები და სამედიცინო ანგარიშები.  



3.3.1. ჩვენ თქვენს სამედიცინო მონაცემებს ვამუშავებთ მათი თქვენ მიერ შერჩეული 

შესაბამისი სპეციალისტისთვის მიწოდების მიზნით, იმისთვის, რომ სპეციალისტმა 

შეძლოს ანგარიშის წარმოდგენა. თქვენი ურთიერთობა სპეციალისტთან რეგულირდება 

ცალკე ანგარიშის ხელშეკრულებით, რომელიც ფორმდება თქვენსა და სპეციალისტს 

შორის. ჯანმრთელობის შესახებ პერსონალური მონაცემების გაზიარება აუცილებელია 

ანგარიშის ხელშეკრულების დასადებად და მისი პირობების შესასრულებლად, ასევე 

ჩვენი სერვისის გასაწევად. ამასთან დაკავშირებით თქვენ ცალსახა თანხმობა გაქვთ 

გაცხადებული ანგარიშის ხელშეკრულების ხელმოწერით.  

3.4. ჩვენს სპეციალისტებთან ან მომხმარებლების მხარდაჭერის გუნდთან მიმოწერის, აუდიო 
ან ვიდეო კომუნიკაციის ჩანაწერები. 

3.4.1. სერვისების გასაუმჯობესებლად, ასევე, სერვისებთან დაკავშირებული 

საჩივრების განსახილველად. 

3.5. თქვენ მიერ მითითებული ინფორმაცია თქვენი ცხოვრების წესის, ნუტრიციის, ფიტნესის, 
ავადმყოფობის, სიმპტომების და სამედიცინო მდგომარეობის შესახებ. 

3.5.1. პერსონალიზირებული ელექტრონული ინფორმაციის სერვისის გასაწევად.  

3.6. თქვენი Apple HealthKit და Google Fit აპლიკაციების  მონაცემები.  

3.6.1. ჩვენ ვიყენებთ ამ მონაცემებს, Dera-ს აპლიკაციის სერვისების მოსაწოდებლად.  

3.7. ტექნიკური და ვებ-გვერდის/აპლიკაციის გამოყენებასთან დაკავშირებული ინფორმაცია. 

3.7.1. ჩვენ ვაანალიზებთ თქვენი და სხვა მომხმარებლების ტექნიკურ და სერვისების 

სარგებლობასთან დაკავშირებულ ინფორმაციას, თქვენი და სხვა მომხმარებლების 

გამოცდილების გასაუმჯობესებლად, ტექნიკური პრობლემების მოსაგვარებლად, ჩვენი 

სერვისების გასაახლებლად ან/და ახალი სერვისების განსავითარებლად.  

4. თქვენი ინფორმაციის გაზიარება მესამე პირებთან 

4.1. ჩვენ არასდროს გავყიდით ან გავცემთ თქვენს პერსონალურ მონაცემებს მესამე პირებზე 

მათ მიერ მარკეტინგული მიზნით გამოყენებისთვის.  

4.2. ჩვენ მესამე პირების მომსახურებას ვიყენებთ კონკრეტული პროცესებისთვის, 

მაგალითად ვებ-გვერდის ჰოსტინგი. თუ ამ მესამე პირებისთვის ხელმისაწვდომია 

პერსონალური მონაცემები მათი პროცესების შესასრულებლად, ჩვენ მიღებული გვაქვს 

შესაბამისი ორგანიზაციული და სახელშეკრულებო ზომები თქვენი პერსონალური მონაცემების 

დასაცავად, თქვენი პერსონალური მონაცემები დამუშავდება ექსკლუზიურად მხოლოდ ზემოთ 

გაცხადებული მიზნებისთვის და პერსონალური მონაცემების დამუშავების შესახებ 

მოწოდებული ინფორმაციის შესაბამისად. 

4.3. ჩვენ შესაძლოა გავამჟღავნოთ თქვენი ინფორმაცია, სასამართლო  უწყების, ბრძანების ან 

სხვა სამართლებრივი მოთხოვნების საპასუხოდ, ჩვენი უფლებების დასაცავად ან სარჩელის 

საპასუხოდ, უკანონო საქმიანობის, სავარაუდო თაღლითობის ან უფლებების ბოროტად 

გამოყენების, ჩვენი პოლიტიკის დარღვევების გამოსაძიებლად, თავიდან ასაცილებლად ან 

პრევენციული ზომების მისაღებად, ჩვენი უფლებებისა და ქონების დასაცავად. 

4.4. ჩვენ ვიყენებთ LiveAgent-ის მომსახურებას მომხმარებლების გამოცდილების 

გაუმჯობესების მიზნით, ვებ-გვერდსა და აპლიკაციებში ჩატის და ზარის აგენტის ფუნქციის 



დანერგვით. ამ სერვისს არ აქვს თქვენს მონაცემებზე პირდაპირი წვდომა, თუ თქვენ არ 

გაგვიზიარებთ მონაცემებს საკომუნიკაციო არხის მეშვეობით. 

4.5. ჩვენ არ ვიყენებთ Apple HealthKit ან Google Fit-გან მიღებულ ინფორმაციას სარეკლამო ან 

სხვა მსგავსი მომსახურებისთვის. 

4.6. ჩვენ არ გავუმჟღავნებთ მესამე პირებს Apple HealthKit ან Google Fit-გან მიღებულ 

ინფორმაციას მომხმარებლის მიერ გაცხადებული თანხმობის გარეშე. 

4.7. ჩვენ არ ვყიდით Apple HealthKit ან Google Fit-გან მიღებულ ინფორმაციას სარეკლამო 

პლატფორმებზე, მონაცემთა ბროკერებზე ან გადამყიდველებზე. 

4.8. ჩვენი სერვისების გამოყენებისას, თქვენ შეგიძლიათ ისარგებლოთ ჩვენი ერთ-ერთი 

პარტნიორის მიერ შემოთავაზებული სერვისებით. ასეთ შემთხვევაში, თქვენ დატოვებთ ჩვენს 

პლატფორმას. ჩვენი პარტნიორისთვის შესაძლოა ხელმისაწვდომი იყოს ინფორმაცია, რომ თქვენ 

ჩვენი პლატფორმიდან გადამისამართდით. ასეთ შემთხვევაში შეგროვებული ნებისმიერი 

ინფორმაცია დამუშავდება მათი კონფიდენციალობის პოლიტიკის და სხვა დოკუმენტების 

შესაბამისად.  

5. რა ვადით შეგვიძლია თქვენი ინფორმაციის შენახვა? 

პერსონალური მონაცემების შენახვის პერიოდი თითოეული სერვისისთვის განისაზღვრება 

ინდივიდუალურად, როგორც მომსახურების მიწოდების პერიოდისთვის, ასევე შესაძლო საჩივრების 

პერიოდისთვის.  

5.1. ექსპერტთან კონსულტაცია (მენტალური ჯანმრთელობის სლოვაკი ექსპერტები და 
სპეციალისტები) – მომსახურების გაწევის დღიდან 12 თვე. 

5.2. სისხლის ანალიზები – მომსახურების გაწევის დღიდან 12 თვე. 

5.3. პერსონალიზირებული ონკოლოგია – მომსახურების გაწევის დღიდან 12 თვე. 

5.4. მეორე სამედიცინო მოსაზრება (ფორმა)  - მომსახურების გაწევის დღიდან 12 თვე. 

5.5. მეორე სამედიცინო მოსაზრება (ქეისი) – მომსახურების გაწევის დღიდან 6 თვე. 

5.6. რეგისტრაციის შემთხვევაში, თქვენი პერსონალური მონაცემები შეინახება თქვენს 

პროფილზე, სანამ თავად არ წაშლით მათ, ან ჩვენ გვთხოვთ წაშლას ან სანამ არ გავა 

კონკრეტული პერსონალური მონაცემის შენახვის ვადა.  

5.7. ინფორმაციის მატერიალური ასლები ავტომატურად ნადგურდება შენახვიდან 12 თვის 

შემდეგ.  

6. შეუძლია თუ არა 16 წლამდე პირს პერსონალური მონაცემების მოწოდება?  

6.1. 16 წლამდე ასაკის პირს შეუძლია პერსონალური მონაცემების მოწოდება მხოლოდ იმ 

შემთხვევაში, თუ მას აქვს რომელიმე მშობლის ან მისი კანონიერი მეურვის მიერ გაცემული 

წერილობითი თანხმობა და მშობელი/კანონიერი მეურვე გაეცნო წინამდებარე 

კონფიდენციალურობის პოლიტიკას.  

7. როგორ ვიცავთ თქვენი მონაცემების უსაფრთხოებას? 

7.1. თქვენი კონფიდენციალურობა ყოველთვის გარანტირებულია. თქვენი პერსონალური 

მონაცემები მუშავდება მკაცრად კონფიდენციალურად. ჩვენ მიღებული გვაქვს ტექნიკური და 



ორგანიზაციული უსაფრთხოების ზომები ამ მონაცემების დაკარგვის ან უკანონო დამუშავების 

წინააღმდეგ. ამ მიზნით ჩვენ ვიყენებთ უსაფრთხოების უზრუნველყოფის რამდენიმე 

საშუალებას, მათ შორის დაცულ სერვერებს, firewall-ებს და მონაცემთა შიფრაციას ასევე იმ 

ადგილების ფიზიკურ დაცვას, სადაც მონაცემები ინახება. 

8. მონაცემთა სუბიექტის უფლებები GDPR-ის მე-13 მუხლის თანახმად 

ა) თანხმობის გახმობის უფლება  –  იმ შემთხვევებში, თუ პერსონალური მონაცემები მუშავდება 

თანხმობის საფუძველზე, მონაცემთა სუბიექტს უფლება აქვს ნებისმიერ დროს გააუქმოს 

გაცემული თანხმობა ელექტრონული ფოსტით privacy@diagnose.me-ზე, წერილობითი ფორმით 

თანხმობის გაუქმების შესახებ შეტყობინების გაგზავნით ან პირადად. თანხმობის გაუქმება 

გავლენას არ მოახდენს თანხმობის საფუძველზე, ინფორმაციის დამუშავების კანონიერებაზე მის 

გაუქმებამდე პერიოდისთვის. თანხმობის გაუქმების უფლება არ ზღუდავს კომპანიას შეინახოს 

ის მონაცემები, რომელთა შენახვაც ევალება შესაბამისი კანონმდებლობით. 

ბ) მონაცემთა სუბიექტთან დაკავშირებულ პერსონალურ მონაცემებზე წვდომის უფლება - 

მონაცემთა სუბიექტს უფლება აქვს მიიღოს მონაცემთა სუბიექტის შესახებ ჩვენს ხელთ 

არსებული პერსონალური მონაცემების ასლი, ასევე მიიღოს ინფორმაცია იმის შესახებ, თუ რა 

პერსონალურ მონაცემებს იყენებს ოპერატორი. მოთხოვნილი ინფორმაცია პერსონალური 

მონაცემების დამუშავების შესახებ სუბიქეტისთვის მიწოდებული იქნება წერილობით ან 

ელექტრონულად, თუ მონაცემთა სუბიექტს არ მოითხოვს მათ მიწოდებას სხვა (შესაძლებლობის 

ფარგლებში არსებული) გზით. თუ მონაცემთა სუბიექტი ელექტრონულად გამოითხოვს 

ინფორმაციას, მონაცემები მიწოდებული იქნება ელექტრონულად, თუ ეს ტექნიკურად 

შესაძლებელია; 

გ) გასწორების უფლება - კომპანია ვალდებულია მიიღოს შესაბამისი ზომები მონაცემთა 

სუბიექტის შესახებ მის ხელთ არსებული ინფორმაციის სიზუსტის, სისრულისა და განახლების 

უზრუნველსაყოფად. თუ მონაცემთა სუბიექტი მიიჩნევს, რომ კომპანიის ხელთ არსებული 

ინფორმაცია არაზუსტი, არასრული ან მოძველებულია, მას უფლება აქვს მოითხოვოს ამ 

ინფორმაციის გასწორება, განახლება ან შევსება; 

დ) წაშლის უფლება (დავიწყების უფლება) – მონაცემთა სუბიექტს უფლება აქვს წაშალოს 

პერსონალური მონაცემები, მაგალითად, იმ შემთხვევაში, თუ პერსონალური მონაცემები აღარ 

არის საჭირო იმ მიზნებთან მიმართებაში, რისთვისაც ისინი დამუშავდა. თუმცა, ეს უფლება 

უნდა შეფასდეს ყველა შესაბამისი გარემოების გათვალისწინებით. მაგალითად, შესაძლოა, ჩვენ 

გვქონდეს გარკვეული სამართლებრივი და საკანონმდებლო ვალდებულებები, რაც ნიშნავს, რომ 

ჩვენ ვერ შევძლებთ წაშლის მოთხოვნის შესრულებას, მაგალითად, შესაძლო საჩივრის 

განხილვის მიზნით; 

ე) დამუშავების შეზღუდვის უფლება - გარკვეულ გარემოებებში, მონაცემთა სუბიექტს უფლება 

აქვს მოითხოვოს კომპანიის მიერ პერსონალური მონაცემების დამუშავების შეზღუდვა. 

მაგალითად, იმ შემთხვევაში, როდესაც მონაცემთა სუბიექტი მიიჩნევს, რომ პერსონალური 

მონაცემები შეიძლება იყოს არაზუსტი ან მათი გამოყენება აღარ არის საჭირო. თუმცა, ეს უფლება 

უნდა შეფასდეს ყველა შესაბამისი გარემოების გათვალისწინებით; 

ვ) მონაცემთა გადატანის უფლება - გარკვეულ შემთხვევებში, მონაცემთა სუბიექტს უფლება აქვს 

გადაიტანოს მესამე პირისთვის მიწოდებული პერსონალური მონაცემები, მის მიერ არჩეულ 

მხარესთან. 



ზ) დამუშავებაზე უარის უფლება - მონაცემთა სუბიექტს უფლება აქვს, უარი თქვას მონაცემთა 

დამუშავებაზე, რომელიც ეფუძნება ჩვენს კანონიერ ინტერესს. იმ შემთხვევაში, თუ კომპანიას არ 

გააჩნია მონაცემთა დამუშავების კანონიერი ინტერესი და უფლებამოსილი პირი წარადგენს 

სარჩელს, კომპანია შეწყვეტს მონაცემთა დამუშავებას, თუმცა ეს უფლება უნდა შეფასდეს ყველა 

შესაბამისი გარემოების გათვალისწინებით; 

9. ვის შეგიძლიათ მიმართოთ პერსონალურ მონაცემთა დამუშავებასთან დაკავშირებული 

კითხვებით ან საჩივრით?  

9.1.  თქვენ შეგიძლიათ ნებისმიერ დროს მოითხოვოთ წვდომა თქვენს შესახებ ჩვენს მიერ 

შენახულ მონაცემებზე და მოითხოვოთ მათი გასწორება ან წაშლა privacy@diagnose.me-ზე 

მოთხოვნის გაგზავნით ან 

Diagnose.me B.V.  

Dorpsdijk 63  

4156AM Rumpt  

Netherlands 

ჩვენ შეგვიძლია (მცირე)საფასურის დაწესება. 

9.2. პერსონალურ მონაცემთა უსაფრთხოებასთან დაკავშირებული საკონტაქტო პირის 

მონაცემებია:  

Lukas Alner  

ელექტრონული ფოსტა: privacy@diagnose.me  

ტელეფონის ნომერი: + 421 2 21025074  

9.3. თქვენ შეგიძლიათ საჩივარი წარადგინოთ მარეგულირებელ ორგანოში - 

ნიდერლანდების პერსონალურ მონაცემთა დაცვის ორგანო (ნიდერლანდების DPA) Autoriteit 
Persoonsgegevens Postbus 93374 2509 AJ DEN HAAG 

დამატებითი ინფორმაციისთვის ეწვიეთhttps://autoriteitpersoonsgegevens.nl/en/contact-dutch-
dpa/contact-us  

10. ქუქი-ფაილების პოლიტიკა 

10.1. ჩვენი ვებ-გვერდი იყენებს ქუქი ფაილებს. ქუქი-ფაილი არის მცირე ზომის ტექსტური 

ფაილი, რომელსაც ჩვენ ვუგზავნით თქვენს ინტერნეტ ბრაუზერს, რათა შევძლოთ თქვენი 

ბრაუზერის ამოცნობა შემდგომი ვიზიტისას. ქუქი-ფაილებს შეუძლიათ შეაგროვონ მონაცემები 

ჩვენი ვებ-გვერდების გამოყენების შესახებ. მაგალითად, ინფორმაცია თუ რომელ გვერდებს 

ეწვიეთ, თითოეული ვიზიტის ხანგრძლივობა. როდესაც თქვენ იყენებთ ჩვენს ვებ-გვერდებს, 

ქუქი-ფაილი გვიგზავნის ამ მონაცემებს. 

10.2. ჩვენ არ ვინახავთ ქუქი-ფაილს საჭიროზე მეტი დროით. ჩვენ ვიყენებთ სესიის ქუქი-

ფაილებს და მუდმივ ქუქი-ფაილებს: (i) სესიის ქუქი-ფაილს შეუძლია თვალყური ადევნოს ვებ-

გვერდების გამოყენებისას თქვენს ქცევას, მაგალითად, თქვენ მიერ მონახულებული ვებ-

გვერდები და არჩეული ვარიანტები. როდესაც დახურავთ ინტერნეტ ბრაუზერს, სესია 

მთავრდება და ქუქი-ფაილი წაიშლება. (ii) მუდმივი ქუქი-ფაილი საშუალებას აძლევს ჩვენს ვებ-

გვერდებს ამოიცნონ თქვენი ბრაუზერი შემდგომი ვიზიტის დროს. 

mailto:privacy@diagnose.me
https://autoriteitpersoonsgegevens.nl/en/contact-dutch-dpa/contact-us
https://autoriteitpersoonsgegevens.nl/en/contact-dutch-dpa/contact-us


10.3. კომპანია ინახავს იმ ქუქი-ფაილებს, რომლებიც აუცილებელია ჩვენი ვებ-გვერდების 

ფუნქციონირებისთვის. თუ საერთოდ არ გსურთ ქუქი-ფაილების მიღება, შეგიძლიათ თქვენი 

ბრაუზერის სეთინგები იმგვარად შეცვალოთ, რომ საერთოდ უარი თქვათ ქუქი-ფაილების 

მიღებაზე. გთხოვთ, გაითვალისწინოთ, რომ ამ შემთხვევაში შესაძლოა ვეღარ შეძლოთ ჩვენი ვებ-

გვერდების ყველა ფუნქციონალის გამოყენება. 

10.4. თქვენი არჩევანი: 

10.4.1. მხოლოდ თქვენი წინასწარი თანხმობის შემთხვევაში ვათავსებთ იმ ქუქი-

ფაილებს, რომლებიც არ არის აუცილებელი ჩვენი ვებ-გვერდების ფუნქციონირებისთვის. 

ამგვარი არა სავალდებულო ქუქი-ფაილების საშუალებით ჩვენ ვაგროვებთ ინფორმაციას 

თუ როგორ იყენებთ ჩვენს ვებ-გვერდს, ვიმახსოვრებთ თქვენს პრეფერენციებს. 

შეგროვებული ინფორმაციის მაგალითებია, თუ რომელ გვერდებს ეწვიეთ და 

თითოეული ვიზიტის ხანგრძლივობა. ამ ქუქი-ფაილების დახმარებით ჩვენი მიზანია 

გავაუმჯობესოთ თქვენი და სხვა მომხმარებლების გამოცდილება ჩვენი სერვისების 

გამოყენებისას. თუ არ გსურთ ამგვარი ქუქი-ფაილების განთავსება, ეს ქუქი-ფაილები 

დაიბლოკება.  

10.4.2. ჩვენ გამოვიყენებთ Google Analytics-ის ქუქი-ფაილებს მხოლოდ თქვენი წინასწარი 

თანხმობის შემთხვევაში. თუ თქვენ არ დაეთანხმებით ამგვარი ქუქი-ფაილების 

განთავსებას, ეს ქუქი-ფაილები დაიბლოკება. Google Analytics არის ვებ-ანალიტიკის 

მოწყობილობა, რომელსაც გვთავაზობს Google Inc. („Google“). Google Analytics ქუქი-

ფაილებს იყენებს მომხმარებლების ქცევის გასაანალიზებლად. Google იყენებს 

აგრეგირებულ სტატისტიკურ მონაცემებს, რათა შეგვექმნას წარმოდგენა იმის შესახებ, თუ 

როგორ იყენებენ მომხმარებლები ჩვენს სერვისებს. Google-ს ამ მონაცემების მიწოდება 

მესამე მხარეებისთვის შეუძლია მხოლოდ კანონის მოთხოვნის საფუძველზე, ან იმ 

ფარგლებში, რა ფარგლებით დამუშავების უფლებაც მოპოვებული აქვთ მესამე მხარეებს.  

 

 


